
CONVENIO DE COLABORACIÓN ENTRE A FUNDACIÓN PARA A PESCA E 
MARISQUEO (FUNDAMAR) E A CONSELLERÍA DO MAR (DIRECCIÓN XERAL DE 

DESENVOLVEMENTO PESQUEIRO) PARA O DESENVOLVEMENTO DO PROXECTO 
“DÁLLE MAR AO TEU FUTURO” SOBRE ORIENTACIÓN VOCACIONAL DIRIXIDA AO 

ALUMNADO DE EDUCACIÓN SECUNDARIA

MEMORIA XUSTIFICATIVA

Mº  Ángeles  Vázquez  Suárez,  directora  xeral  de  Desenvolvemento  Pesqueiro  da 
Consellería do Mar, DECLARA:

Que esta Dirección Xeral de Desenvolvemento Pesqueiro formalizou coa FUNDACIÓN 
PARA A PESCA E O MARISQUEO (FUNDAMAR) o instrumento convencional  arriba 
referido por un período de vixencia que abrangue dende o día da data da  sinatura, 
22 de setembro de 2026 ata o 15 de setembro de 2027 .

Que o instrumento convencional ten por obxecto:

Establecer as bases de colaboración entre a Xunta de Galicia, a través da Consellería 
do  Mar,  e  a  Fundación  para  a  pesca  e  o  marisqueo  (FUNDAMAR)  para  o 
desenvolvemento do programa “Dálle mar ao teu futuro”, que ten como finalidade 
favorecer  a  orientación  vocacional  no  alumnado  de  educación  secundaria 
obrigatoria,  co  obxectivo  de  achegar  ás  novas  xeracións  a  realidade  da  pesca 
artesanal e de litoral. 

Este convenio pretende impulsar o relevo xeracional nun sector estratéxico para 
Galicia  mediante  accións  de  sensibilización,  difusión  e  posta  en  valor  das 
oportunidades profesionais vinculadas ao mar.

Así, o convenio regula os compromisos das partes formalizados no dito instrumento 
co obxecto de desenvolver o programa “Dálle mar ao teu futuro” entre o alumnado 
de  educación  secundaria,  mediante  a  dotación  económica  para  realizar  tódalas 
actuacións recollidas no convenio, asi como para a elaboración de documentación e 
informes que resulten necesarios e a elaboración de memorias anuais. 

Que  existe  converxencia  de  intereses  entre  as  entidades  asinantes  en  orden  á 
consecución do obxecto referido.

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: h
Zy

s6
H

P5
2O

G
1 

   
ht

tp
s:

//s
ed

e.
xu

nt
a.

ga
l/c

ve

https://sede.xunta.gal/cve?idcve=hZys6HP52OG1


Que  o  instrumento  convencional  que  se  pretende  asinar  se  fundamenta  no 
seguinte:

- O Regulamento (UE) 2021/1139 do Parlamento Europeo e do Consello, do 7 de 
xullo de 2021, polo que se establece o Fondo Europeo Marítimo, de Pesca e de 
Acuicultura  (FEMPA),  e  polo  que  se  modifica  o  Regulamento  (UE)  2017/1004, 
establece no seu artigo 3  as  prioridades da Unión Europea para contribuír  á 
aplicación  da  política  pesqueira  común  e  á  política  marítima  da  Unión;  a 
prioridade  1  do  artigo  3  do  citado  Regulamento  2021/1139  fai  mención  a 
“fomentar  a  pesca  sostible  e  a  recuperación  e  conservación  dos  recursos 
biolóxicos acuáticos”. Dentro desta prioridade, a formación contribúe ao logro do 
obxectivo específico de reforzar as actividades pesqueiras que sexan económica, 
social e medioambientalmente sustentables.

Un dos retos do FEMPA no ámbito social é a promoción da remuda xeracional, 
para o que o programa operativo establece como prioridade de actuación, entre 
outras,  a  divulgación  e  outras  accións  enfocadas  a  espertar  o  interese  de 
estudantes  en  idades  temperás  en  proseguir  a  súa  formación  no  sector 
pesqueiro ou acuícola.

- O Decreto 50/2021, de 11 de marzo, polo que se aproba a estrutura orgánica da 
Consellería do Mar (DOG Nº58, de 26 de marzo), modificado polo Decreto 210/2022 
do 1 de decembro, e polo Decreto 149/2024, de 20 de maio, no seu artigo 1 indica que 
esta  consellería  é  o  órgano  da  Administración  galega  ao  cal,  baixo  a  superior 
dirección da persoa titular do departamento, lle corresponde propor as directrices 
xerais  do Goberno,  entre outras,  en materia  de ensinanzas marítimo-pesqueiras, 
náutico deportivas e mergullo.

- A  Dirección Xeral de Desenvolvemento Pesqueiro forma parte da Consellería do 
Mar,  de acordo co aludido decreto de estrutura orgánica,  e  exerce entre outras 
funcións  a ordenación, dirección e coordinación das atribucións que ten asumidas a 
consellería  en  materia  de  extensión  pesqueira,  ensinanza  e  titulacións  náutico-
pesqueiras e de lecer.

-O  Servizo  de  Ensino  e  Titulacións  Náutico-Pesqueiras  correspóndelle  a 
coordinación, programación e xestión das ensinanzas náutico e marítimo-pesqueiras 
nos centros dependentes da Consellería do Mar,  a  elaboración de estudos sobre 
funcionamento das ensinanzas e perfeccionamento do profesorado, a elaboración da 
memoria  das  actividades  dos  centros  e  servir  de  canle  nas  relacións  entre  os 
centros,  a  Administración  educativa  e  outras  entidades  públicas  e  privadas,  a 
programación e execución da formación e a reciclaxe dos/das profesionais do sector.

-  A  Fundación  para  a  pesca  e  o  marisqueo  (FUNDAMAR)  ten  entre  as  súas 
finalidades:

 Divulgar  na  sociedade  o  coñecemento  das  profesións  pesqueiras  e 
marisqueiras.

 Impulsar  e  promover  servizos  e  programas  de  igualdade  de  xénero  e 
igualdade de oportunidades, a acción social, a asistencia e plena inclusión 
de  mulleres  e  homes  no  sector  marítimo  pesqueiro  e  marisqueiro, 
incluíndo a colectivos vulnerables e en situación de risco de exclusión.

 Promover o desenvolmento sostible dos sectores da pesca e marisqueo. 

FUNDAMAR está interesada en cooperar nas accións de formación dependentes da 
Dirección  Xeral  de  Desenvolvemento  Pesqueiro  para  favorecer  a  orientación 
vocacional  no alumnado de educación secundaria obrigatoria e achegar ás novas 
xeracións a realidade da pesca artesanal e de litoral. 

Que os intereses converxentes das partes asinantes exclúen o ánimo de lucro, e non 
poden  satisfacerse  axeitadamente  mediante  a  celebración  dun  contrato  dos 
contemplados no Texto Refundido da Lei de contratos do sector público, aprobado 
por Real decreto lexislativo 3/2011, de 14 de novembro, ou doutro instrumento alleo 
á natureza estritamente convencional.

En atención ao exposto, e a fin de dar cumprimento ao preceptuado no artigo 15.2 da 
Lei 1/2016, de 18 de xaneiro, de transparencia e bo goberno, estímase xustificado o 
recurso  á  sinatura  do  instrumento  convencional  que  se  pretende,  con  exclusión 
doutras figuras.

E para que conste, asínase esta memoria, 

En Santiago de Compostela, na data da Sinatura dixital

A directora de Desenvolvemento Pesqueiro

María de los Ángeles Vázquez Suárez

